
 
 
 

IZVJEŠTAJ O POŠTIVANJU OPTIMALNIH I PREDVIDIVIH ROKOVA 
 ZA PERIOD 1.1.2025. DO 31.12.2025. GODINE 

  
 
 U skladu sa čl. 15. st.1. i 2. Pravilnika o vremenskim okvirima za postupanje po predmetima 
u sudovima i tužilaštvima u Bosni i Hercegovini, dostavljamo Vam statistički izvještaj o poštivanju 
optimalnih i predvidivih rokova za period 1.1.2025.g do 31.12.2025. godine.  
 
 

Analiza pokazatelja iz statističkog izvještaja o poštivanju optimalnih i predvidivih rokova: 

 U protekloj  2025-oj godini, Okružni sud u Trebinju, riješio je ukupno 899 predmeta, od čega 
u meritumu 587. U predvidivom roku riješena su 572 predmeta, po svim referatima. Do prekoračenja 
predvidivog roka u rješavanju došlo je u samo 15 predmeta, i to 4 predmeta upravnog spora, 5 
predmeta krivičnog prvostepenog postupka i 6 predmeta drugostepenog prekršajnog postupka. 
 
 Od ukupno riješenih 232 predmeta na referatu upravnog spora, samo u 4 predmeta je došlo do 
prekoračenja predvidivog roka i to iz razloga što je ovaj sud u dva predmeta morao čekati odlučivanje 
Vrhovnog suda RS po zahtjevima za vanredno preispitivanje presude, a u druga dva predmeta do 
prekoračenja predvidivog roka došlo je zbog složenosti i obimnosti predmeta. 
  

U izvještajnom periodu, u rješavanju krivičnog prvostepenog referata došlo je do prekoračenja 
predvidivog roka u 5 predmeta (od toga 3 predmeta ratnog zločina), a realno je očekivati da će do 
toga uvijek dolaziti, jer se radi o teškim krivičnim predmetima u kojima dokazni postupak dugo traje 
zbog ispitivanja velikog broja svjedoka i brojnih vještačenja. Uglavnom se radi o predmetima u 
kojima je potrebno saslušati svjedoke putem video linka, jer sada žive u inostranstvu. Sama 
organizacija toga dugo traje i uvjek je neizvjesna. Što se tiče 6 prekršajnih drugostepenih predmeta, 
jedini razlog prekoračenja roka je zauzetost sudije, jer osim ovog radi na krivičnom i parničnom 
referatu radnog spora.  
 

 Što se tiče predmeta drugostepenog parničnog, vanparničnog i izvršnog referata  postignut je 
najveći napredak, jer nema prekoračenja predvidivog roka uopšte, ovi referati su potpuno ažurni, iako 
je na građanskom referatu pored upravnog, najveći protok predmeta u sudu. 

 
Okružni sud u Trebinju je u proteklom periodu uspio znatno da smanji ukupan broj neriješenih 

predmeta i samim tim smanji dužinu trajanja postupka rješavanja po predmetima uopšte. Iz izvještaja 
o dužini trajanja postupka po referatima može se vidjeti, da se 90,45% predmeta riješilo do tri mjeseca 
po dolasku u Okružni sud u Trebinju, 7% u periodu od 3 do 6 mjeseci,  2% u periodu od 6 do 9 
mjeseci, te samo 0,5% duže od 12. mjeseci. 

 
              Analizom ovih statističkih pokazatelja mozemo zaključiti da u ovom sudu od ukupnog broja 
riješenih predmeta u 2025 godini, posmatrano u procentima, predvidivi rok je ispoštovan u  97,44%, 
a prekoračen je u 2,6% slučajeva. Ako se ovaj podatak uporedi sa podacima iz proteklih godina, 
zaključuje se da je ovaj sud postigao zavidan rezultat na poštivanju predvidivih rokova.  



 
 U istom periodu u ovom sudu ostalo je ukupno neriješeno 54 predmeta po svim referatima, 
odnosno 46 predmeta po izvještaju CMS-a o poštivanju optimalnih i predvidivih rokova. Od 
nerješenih predmeta  predvidivi rok je prekoračen u 6 predmeta i to u dva predmeta upravnog spora i 
4 predmeta prvostepenog krivičnog postupka, od koja 4 predmeta su 3 predmeta ratnog zločina (od 
kojih je jedan u međuvremenu završen) i jedan koruptivni predmet. Radi se o teškim krivičnim 
predmetima u kojima je potrebno ispitati veliki broj svjedoka, a i sam dokazni postupak traje dugo 
zbog velikog proteka vremena od samog izvršenja krivičnog djela. U dva predmeta upravnog spora 
došlo je do prekoračenja predvidivog roka iz razloga što ovaj sud ne može donijeti odluku po tužbi 
dok Vrhovni sud Republike Srpske ne odluči o zahtjevima tuženih za vanredno preispitivanje presuda 
Okružnog suda u Trebinju i ne vrati spise predmeta upravnog postupka.  
 
Analiza raspoloživih resursa u sudu: 

  Iako u izvještajnom periodu obim raspoloživih kadrovskih resursa u ovome sudu nije bio u 
potpunosti ispunjen, s obzirom da je predviđeno da u Okružnom sudu u Trebinju radi 5 sudija, a radilo 
je 4, to nije predstavljalo problem jer nije došlo do većeg priliva predmeta. Iz tih razloga je realno 
očekivati da će u narednom periodu ovaj sud, u potpunosti izvršiti poštovanje Pravilnika o 
vremenskim okvirima za postupanje po predmetima u sudovima i tužilaštvima u Bosni i Hercegovini.  
 

Analiza „perioda neaktivnosti“ u predmetima: 

 Analizirajući izvještaj o poštivanju optimalnih i predvidivih rokova može se vidjeti da u 
ovome sudu nema predmeta  koji se nalaze u „periodu neaktivnosti“, odnosno može se slobodno reći 
da nema predmeta u kojima je došlo do zastoja u rješavanju.S obzirom da je smanjen ukupan broj 
neriješenih predmeta u sudu, i da je većina referata potpuno ažurna, za očekivati je da nema predmeta 
koji bi došli u „period neaktivnosti“.  
 
 U prvostepenom krivičnom postupku (K), postoje predmeti u kojima je već došlo do 
prekoračenja predvidivog roka, ali ti predmeti nisu u postupku „neaktivnosti“, već se radi o 
predmetima ratnog zločina, čija suđenja su u toku i koja su vrlo složena i zahtjevaju ispitivanje 
velikog broja svjedoka koji žive u inostranstvu. Angažman oko same organizacije saslušanja svjedoka 
zahtjeva mnogo vremena u korespodenciji sa nadležnim organima, te se zato može zaključiti da su to  
okolnosti  na koje sudija  ne može da utiče. 
 
 
Prijedlog mjera kako bi se utvrđeni predvidivi rokovi skraćivali i približavali optimalnim 
rokovima: 
 

  Okružni sud u Trebinju je zadovoljan ako poštivanje predvidivih rokova ostane na ovome 
nivou, jer u radu suda nema predmeta koji su po svojoj strukturi stariji, bilo po inicijalnom aktu ili 
datumu dolaska u sud. S toga smo mišljenja da nije potrebno donositi poseban prijedlog mjera za 
skraćivanje predvidivih rokova i njihovo približavanje optimalnim rokovima. 

